
Нацыянальная грашовая 
адзінка ў адносінах да сва-
бодна канверсуемай валюты 
падышла да адзінага курса. 
На 21 кастрычніка адзін долар 
каштаваў 8680 беларускіх руб-
лёў, адзін еўра — 11 900.

Старшыня праўлен-
ня Нацыянальнага банка 
Надзея Ермакова правяла 
прэсавую канферэнцыю для 
журналістаў, на якой было агу-
чана тое, пра што ўжо даўно 
гаворыць пераважная боль-
шасць нашых незалежных эка-
намістаў.

Першае
Нарэшце афіцыйна прызна-

на, што дэвальвацыя беларус-
кай грашовай адзінкі з пачатку 
года дасягнула 190 працэнтаў. 
Праўда, яшчэ да канца года за-
стаюцца цэлыя два з паловай 
месяцы... 

Другое
Ермакова прызнала, што ў 

красавіку гэтага года, калі па-
чаліся цяжкасці як з наяўнай, 
так і з безнаяўнай валютай, 
кіраўніцтва Нацыянальнага 
банка псіхалагічна не было га-
това ўвесці адзіны курс бела-
рускага рубля. Калі гаварыць 
больш даступнай і зразумелай 
мовай, дэвальвацыю трэба 

было афіцыйна абвяшчаць 
яшчэ тады.

Трэцяе
Дзяржава ідзе на значнае 

скарачэнне шматлікіх сацы-
яльных праграм. Асабліва гэта 
тычыцца жыллёвага будаўніц-
тва. Старшыня Нацбанка ця-
пер так супакойвае насель-
ніцтва: “Нічога страшнага не 
адбудзецца, калі мы год-два 
пацярпім і не будзем развіваць 
жыллёвае будаўніцтва”. 

Што гэта азначае для мала-
дых і незаможных сем’яў, ду-
маецца, тлумачыць не трэба. 

Пойдуць пад нож і іншыя 
сацыяльныя праекты. 

Чацвёртае
Сярэдні заробак цяпер ужо 

афіцыйна ў пераліку на дола-
ры складае дзесьці 220–230 
долараў, але ніяк не 500, пра 
якія яшчэ зусім нядаўна на 
прэсавай канферэнцыі з расій-
скімі журналістамі гаварыў 

кіраўнік дзяржавы. 
Мяркуючы па абяцаннях 

нашага ўрада, тарыфная стаў-
ка першага разраду сёлета 
будзе яшчэ расці, але гэта 
можа дабавіць да сярэдняга 
заробку яшчэ 40-60 долараў.

Пятае
Нас чакае чарговы рост 

цэн. Віцэ-прэм'ер Сяргей Ру-
мас дакладна абяцаў рост цэн 
на паліва для аўтамабілістаў. 
Ён жа сказаў, што падаражэю-
ць некаторыя лекі.

Будуць расці (і значна, і 
яшчэ ў гэтым годзе) цэны на 
камунальныя паслугі. Гэта 
пацвердзілі карэспандэнту 
“ТіЦ” два высокапастаўленыя 
чыноўнікі ўжо пасля прэсавай 
канферэнцыі Ермаковай.

Адназначна падаражэе, 
і вельмі істотна, грамадскі 
транспарт (артыкул пра гэта 
чытайце на стар. 6).

20.10.11-26.10.11 г.

Прыгожая 
Сям’я

Праезд
Даражэе

 
Шансаў
Няшмат

СТАР. 4–5

Каб вырабіць «імпартаза-
мяшчальную» супрацьвірус-
ную таблетку “Арпетол”, 
трэба спачатку ўсю сыравіну 
купіць за мяжой.

«Уся сыравіна, з чаго скла-
даецца нашы лекі, завозіц-
ца з-за мяжы. Тут — толькі 
вытворчасць сваімі сіламі. 
Вось такая наша таблетка», 
— кажа Еўрарадыё началь-
нік аддзела маркетынгу 
кампаніі «Лекфарм» Аксана 
Дземянцей.

Паводле словаў спецы-
яліста, распрацоўваць лека-
выя субстанцыі самім у Бела-
русі — вельмі дорага. 

Дземянцей: «… таму ўсе 
субстанцыі даводзіцца куп-
ляць за мяжой. На жаль, да-
паможныя элементы купіць 
у Беларусі таксама немагчы-
ма. Усё завозіцца — субстан-
цыя, дапаможныя элемен-
ты...»

Як даведалася Еўрара-
дыё, такая самая сітуацыя і ў 
іншых вытворцаў лекаў. 

Беларускія газонакасіл-
кі, якія вырабляюць на «Го-
мельскім мотарамонтным 
заводзе», на праверку апы-
нуліся таксама не зусім бела-
рускімі.

Доля імпарту ў пральных 
машынах “Атлант” — 42%, у 
шкле “Гродзенскага шклоза-
вода” — 84%. Пры вытвор-
часці цыгарэт імпартная сы-
равіна займае амаль 70% ад 
сабекошту, алею — 82%...

“Мы купляем вельмі шмат 
камплектуючых: 40% у Еўро-
пе, 30% у Расіі і Казахстане, 
30% — у Беларусі, — кажу-
ць вытворцы беларускага 
пральнага парашка “Мара”. 

Наста Манцэвіч

 Навіны

 
І не толькі

Ў Мінску
СТАР. 7 

Заканчэнне  на  стар. 3

БЕЛАРУСКАЯ ГАЗЕТА

www.svabodaby.net

Каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

Сыравіну для таблеткак 
прывозяць з Германіі, за-
пчасткі для газонакасілак 
— з Кітая, і нават каробкі 
для парашка закупаюць у 
Швецыі.

На  100%  
з  імпарту

Толькі  “кветачкі”. 
“Ягадкі”  наперадзе
Праз паўгода 
“ўладарання” пакуль што 
самага жорсткага крызісу 
ў найноўшай гісторыі 
Беларусі ўлады вырашылі 
сказаць пра яго больш-
менш шчырую праўду.

Беларускаму  рублю  рана  вешацца,  але…

Сяргей Харэўскі,  
мастацтвазнаўца: 

«Брэнды  гарадоў  створаны 
  гісторыяй, а  не  чыноўнікамі»

— Многія гарады ўжо самі па сабе брэн-
ды. Самы брэндавы горад, пра які ведаюць 
усюды, — гэта Віцебск. Яго назва напісана 
на Трыумфальнай арцы ў Парыжы (у гонар 
напалеонаўскіх паходаў). Горад Шагала, 
Малевіча і многіх іншых людзей і падзей. 
Натуральна, брэндам з'яўляецца і Полацк, 
які часцей за ўсіх згадваецца ў кнігах па гіс-
торыі. Гэта, вядома ж, Наваградак, які доб-
ра вядомы літоўцам і палякам са школьнай 
парты. Любому габрэю ў свеце вядомы 
Валожын, Мір і Пінск. Дзяржава няўдала 
спрабавала стварыць брэнд з Гомеля. У Мінску ніхто так і не 
дазнаўся, што ў нас ёсць, аказваецца, культурная сталіца СНД, 
таму што гэтым занялося недалёкае чынавенства. Дзяржава, га-
лоўным брэндам якой з'яўляецца прэзідэнт, краіна, дзе культы-
вуюцца такія брэнды, як Чарнобыль і вайна, — не самае лепшае 
месца для адпачынку. 

Вольга, пенсіянерка (Заслаўе): 

«Без прыватнай уласнасці турызму не будзе»
— За савецкім часам былі спробы зрабіць турыстычны брэнд 

з Заслаўя. І што мы бачым сёння? Няма, дзе паесці, няма гра-
мадскіх прыбіральняў; незразумела, для каго функцыянуюць 
музеі. Дзяржава найперш павінна клапаціцца не пра міфічных 
турыстаў, а пра тых, хто жыве ў такіх гарадах. Трэба зрабіць так, 
каб мясцовым людзям гэта было выгадна. Як людзей зрабіць 
уласнікамі? Калі ў краіне няма ні прыватнай уласнасці, ні нар-
мальных законаў, пра якія брэнды можна гаварыць?

Вадзім Дзямідчык, навуковец: 

«Горад  павінен  належаць  гаспадарам,  
  а  не  турыстам»

— Турызм павінен быць абмежаваны. У адваротным выпадку 
мы будзем залежаць ад іх па ўсіх кірунках, ад эканамічнага да 
псіхалагічнага. Лепшыя дамы і кватэры раскупяць турысты, калі 
гэта будзе вельмі прывабны брэнд. Самы яскравы прыклад — 
Венецыя: карэнных жыхароў там не засталося. Неабмежаваны 
турызм руйнуе эканоміку, таму падыходзіць да яго развіцця трэ-
ба вельмі акуратна. Неабходна дзесяць разоў падумаць, перш 

чым запрашаць турыстаў. Паглядзіце, што робіцца з беларускімі 
санаторыямі — беларусу туды ўжо не ўбіцца. Тое ж самае будзе 
і з лепшымі дамамі ў цэнтрах гарадоў. Потым турысты зоймуць 
месцы ў лепшых рэстаранах і кафэ, а гаспадарам застануцца ка-
фетэрыі ў мікрараёнах, як гэта здарылася ў Італіі. 

Наталля Палын, студэнтка гістфака БДУ: 

«Пакуль не будзе беларускай дзяржавы,  
  не будзе і беларускіх брэндаў»

— Калі паразважаць, то брэндавым горадам магла бы быць 
Ліда, дзе вырашаліся лёсы многіх дзяржаў. Гісторыя Ліды і дух, 
што там захаваўся, патэнцыяльна маглі б прывабіць многіх. Ка-
нечне, Гародня. Вельмі недаацэнены патэнцыял Магілёва пры 
яго найбагацейшай гісторыі: гэта горад, па якім ступалі каралі 
Швецыі, імператары Аўстрыі і Расіі. З яго можна зрабіць со-
тню брэндаў. Ужо не кажучы пра тое, колькі там нарадзілася 
вялікіх людзей. У Магілёве даўніны захавалася значна больш, 
чым у Мінску. А які магутны брэндавы патэнцыял у Бярэсця! 
Горад з самым першым Магдэбургскім правам у Вялікім княст-
ве Літоўскім, з найстарэйшай габрэйскай абшчынай; горад, дзе 
існаваў манетны двор і была надрукавана першая кніга на тэ-
рыторыі сённяшняй Беларусі. Тэарэтычна ў беларускіх гарадоў 
патэнцыял каласальны, але да практыкі гэта дойдзе тады, калі 
наша дзяржава будзе беларускай, а не дзявятай, дэ-факта, федэ-
ральнай акругай.

Артур Клінаў,  
стваральнік брэнда «Мінск — горад сонца»: 

«Без дзяржавы не абыдземся»
— Калі мы кажам пра Горад сонца, дык ён не мусіць быць аль-

бо дзяржаўным, альбо прыватным праектам. Гэта мусіць быць 
нацыянальны праект, які прадугледжвае ўдзел і дзяржавы, і 
прыватнага бізнесу, і творчай інтэлігенцыі, і ўсіх іншых частак 
грамадства. Бо калі б гэты праект ствараўся толькі прыватным 
бізнесам, то ён, магчыма, ужо б рэалізоўваўся. Але рэалізаваць 
яго без удзелу дзяржавы вельмі цяжка. Тут патрэбны і адпавед-
ныя прэферэнцыі, і стварэнне інфраструктуры, што магчыма 
толькі з удзелам дзяржавы (я маю на ўвазе будаўніцтва музеяў, 
прамоцыю брэнда і гэтак далей). У раскручванні брэнда павін-
ны ўдзельнічаць усе структуры грамадства. На жаль (а мо і на 
шчасце) удзел дзяржавы неабходны.

Апытанне рабіў Зміцер ЗЯЗЮЛЯ

У Беларусі аб’яўлены конкурс на распрацоўку творчай 
канцэпцыі прасоўвання гарадоў і рэгіёнаў Беларусі. Пра 
гэта паведаміла карэспандэнту БелТА дырэктар ДУ “Ін-
фармацыйна-турысцкі цэнтр “Мінск” Алена Пліс.

Конкурс пройдзе ў рамках II Міжнароднага форуму «Імідж 
Рэспублікі Беларусь: стратэгія развіцця». Жадаючыя прыняць 
удзел у конкурсе павінны прапанаваць перспектыўныя ра-
шэнні па пазіцыяніраванні і прасоўванні гарадоў і рэгіёнаў 
Беларусі па наступных напрамках: развіццё ўязнога турызму, 
паляпшэнне інвестыцыйнага клімату, унутраны маркетынг (па-
ляпшэнне іміджу тэрыторыі ў вачах яе жыхароў), прасоўванне 
інтарэсаў тэрыторыі для вырашэння адной з канкрэтных праб-
лем яе развіцця. 

 ДА ВЕДАМА

Ці  зможа  дзяржава  раскруціць 
брэнды  нашых  гарадоў?

Пры вялікім жаданні можна раскруціць і Івянецкае графства

Мяркуецца, што цэны на 
прадукты і прамысловыя та-
вары таксама не застануцца 
на месцы. Наколькі канкрэтна 
яны вырастуць, пакуль што не 
бярэцца прадказваць ніводзін 
эканаміст.

Шостае
На пачатку 2012 года ў аба-

роце з’явяцца купюры 200 
тысяч рублёў. Справа ідзе да 
дэнамінацыі. Дарэчы, у на-
ступным годзе гэта не выклю-
чае і сама Надзея Ермакова.

Сёмае
Хоць апошняя і абяцае, што 

да канца года курс нацыяналь-
най валюты будзе вагацца ў 
рамках 7000–8000 за долар, 
у гэта верыцца з вялікай цяж-
касцю. Нягледзячы на “цвёр-
ды” прагноз ад самога Аляк-
сандра Лукашэнкі наконт таго, 
што долар неўзабаве значна 
патаннее, ён толькі ўмацаваў 
свае пазіцыі, калі пусціўся ў 
вольнае плаванне.

Восьмае
Крэдыту ад Міжнароднага 

валютнага фонду нам асабліва 
чакаць не варта, бо, па сло-

вах Ермаковай, ён выстаўляе 
палітычныя ўмовы для атры-
мання крэдыту — вызвален-
не палітычных зняволеных. А 
апошнія, як мяркуе старшыня 
праўлення банка краіны № 1, 
“не хочуць выходзіць”.

Кандыдат эканамічных 
навук Віктар Лапанік у ад-
мысловым каментары для 
нашага выдання з нагоды 
ўсяго прамоўленага першай 
асобай Нацыянальнага бан-
ка краіны сказаў наступнае: 

“Я абсалютна згодны з тымі 
сваімі калегамі эканамістамі, 
якія сцвярджалі і сцвярджа-

юць, што курс беларускага 
рубля трэба было адпускаць 
адразу, калі пачаліся цяжкас-
ці са свабодна канверсуемай 
валютай. Тады, у красавіку, 
можна было б усталяваць і 
захаваць да канца гэтага года 
валютны “калідор” для рубля 
на ўзроўні 4000–5000 за адзін 
“зялёны”.

Што тычыцца бліжэйшых 
і сярэдніх перспектыў нацы-
янальнай грашовай адзінкі, 
то тут у Лапаніка мала ап-
тымістычных падстаў: “Сап-
раўды, разлічваць на грошы 
МВФ пакуль што не варта. 
Расійскія крэдыты такса-
ма абумоўліваюцца вельмі 
жорсткімі ўмовамі, на выка-
нанне якіх нават пры ўсім 
жаданні патрэбен немалы 
час. Усё гэта стварае не самы 
лепшы фон для ўстойлівасці 
беларускага рубля. Адпавед-
на, “ягадкі” нас чакаюць на-
перадзе”.

Віктар АЛЯШКЕВІЧ

Толькі  “кветачкі”.  
“Ягадкі”  наперадзе

Заканчэнне. 
Пачатак  на  стар. 1

Еўрарадыё даведалася, дзе больш не 
ўдасца зэканоміць на “мностве курсаў” 
пасля адзінай валютнай сесіі на Беларус-
кай біржы.

Стары курс НБ РБ —  
не актуальны

Наяўнасць камерцыйнага курса ў аб-
менніках і афіцыйнага курса дазваляла 
эканоміць на аплаце паслуг, валютны кошт 
якіх вылічаўся паводле курса Нацбанка. 
Найперш гэта размытоўка аўтамабіляў, 
якая вылічалася ў еўра, але аплачвалася 
ў рублях па курсе галоўнага банка краіны.

Як паведамілі Еўрарадыё ў аддзеле 
мытнага афармлення і кантролю № 1 
Брэсцкай мытні, кошт размытоўкі аўтама-
біляў мытнікі пачнуць лічыць па новым 
курсе Нацбанка, як толькі ён у іх з’явіцца. 
Размова вялася ў абед 20 кастрычніка.

“Зразумела, што па новым (курсе 
Нацбанка вылічаецца кошт размытоўкі. 
— Еўрарадыё). Гэта скідваецца нам у 
электронным выглядзе і адразу аўтама-
тычна абнаўляецца”, — кажа супрацоўнік 
аддзела мытнага афармлення і кантролю.

Такім чынам, да пачатку валютнай 
сесіі 20 кастрычніка размытоўка аўто ўз-
ростам старэй 5 гадоў і аб’ёмам рухавіка 

1800 “кубікаў” каштавала 50 мільёнаў 286 
тысяч рублёў. Гэта пры кошце 3,5 еўра 
за “кубік” і курсе Нацбанка 7982 рублі. А 
цяпер размытоўка каштуе 74 мільёны 970 
тысяч рублёў пры курсе еўра 11 900. Роз-
ніца — амаль 25 мільёнаў.

Больш зэканоміць не ўдасца
Для параўнання: роўна год таму афі-

цыйны курс еўра складаў 4175, а размы-
тоўка таго ж аўто каштавала 3,5 мільёна. 
За год размытоўка вырасла амаль на 71,5 
(!) мільёна.

Паводле слоў аўтаэксперта Сяргея 
Міхайлава, цяпер вазіць патрыманыя 
аўто перастануць. Праўда, на завозе но-
вых машын гэтае “падаражанне” ніяк не 
адаб'ецца.

Сяргей Міхайлаў: “На прывозе новых 
аўтамабіляў гэта адаб’ецца мінімальна: 

той, хто набываў машыны, той і будзе на-
бываць, незалежна ад курса долара. А на 
прывозе патрыманых гэта ўжо адбілася. 
Так што гэта працяг тэндэнцыі да спы-
нення такога ўвозу, толькі больш хуткімі 
тэмпамі”.

Дарэчы, пры мностве курсаў эканомілі 
на аплаце страхоўкі на сваё аўто. Калі па 
“старым” курсе Нацбанка застрахаваць 
тую ж пяцігадовую машыну каштавала 
26,46 еўра, альбо 211 тысяч рублёў, то 
сёння страхоўка каштуе амаль 315 тысяч.

Такім жа чынам эканомілі тыя, хто 
будаваў кватэры, — у тым выпадку, калі 
кошт квадратнага метра вылічаўся ў до-
ларах, але аплачваць трэба было, згодна 
з дамовай з забудоўшчыкам, у рублях 
паводле курса Нацбанка. Некаторы час 
назад за квадратны метр коштам, да 
прыкладу, 1100 долараў людзі плацілі 6 
мільёнаў 300 тысяч — па курсе 5730 за 
долар. А цяпер, пры курсе 8680 за долар, 
квадратны метр стаў каштаваць 9,5 мільё-
на. Зэканоміць больш чым 3 мільёны на 1 
квадратным метры не ўдасца.

Ну, і ўжо без усялякай эканоміі на роз-
ніцы курсаў самым бліжэйшым часам па-
даражэюць тыя тавары і паслугі, кошты 
на якія залежалі ад курса Нацбанка.

Зміцер ЛУКАШУК

Размытоўка: за дзень плюс 25 мільёнаў

Нацбанкаўскія мары
Нацыянальны банк Беларусі лічыць магчымым у 2011 годзе 

ўтрымаць інфляцыю ў межах 20 працэнтаў. Кіраўнік Нацбан-
ка заявіла, што рэалізацыя гэтай задачы цалкам рэальная. 
«Паводле разлікаў, якія зроблены, зыходзячы з той грашовай 
масы, што будзе, з вынікаў работы эканомікі, росту заработнай 
платы, павышэння прадукцыйнасці працы, падлічваецца, што 
інфляцыю можна ўтрымаць у памеры 20 працэнтаў», — рэзю-
мавала Надзея Ермакова.

 ДАРЭЧЫ

“…У красавіку можна 
было б устанавіць і 

захаваць да канца гэтага 
года валютны “калідор” 

для рубля на ўзроўні 
4000–5000 за адзін 

“зялёны”.

Iншамарка становіцца недасягальнай 
марай

«Наша задача — сфарміраваць у 
грамадстве асаблівы статус сям'і, 
магчыма, нават культ прыгожай, 
здаровай сям'і", — на днях ска-
заў віцэ-прэм’ер Анатоль Тозік.

"Тут і цяпер" пры дапамозе экспер-
таў паспрабавала разабрацца, чаму ў 
апошні час многія беларускія чыноўнікі 
заводзяць гаворку пра культ сям'і і якія 
меры, накіраваныя на падтрымку сям'і 
і дзяцей, трэба было б прыняць у Бела-
русі.

Або  памперсы,  або  бразготка
Тозік нагадаў, што нядаўна быў пад-

пісаны ўказ аб павелічэнні памераў да-
памог у сувязі з нараджэннем першага і 
наступных дзяцей.

«У IV квартале павялічыцца бюджэт 
пражытачнага мінімуму, адпаведна, 
павялічацца і дапамогі", — адзначыў 
чыноўнік.

«Гэта ўсё прыгожыя словы, якія, на 
жаль, разыходзяцца з рэальнасцю, —
кажа маладая маці Надзея Ляшкевіч. — 
Маёй дачцэ два гады. І я вымушана датэр-
мінова выходзіць з дэкрэтнага адпачынку 
на працу, таму што на зарплату мужа мы 
пражыць не ў стане. Прыходзіцца абмя-
жоўваць сябе літаральна ва ўсім. І гэта 
пры тым, што нам увесь час дапамагаюць 
бацькі — то кавалак паляндвіцы прынясу-
ць, то бульбы падкінуць, то дзіцяці сокаў 
і садавіны купяць. На дэкрэтныя асабліва 
не разгонішся — гэтых сродкаў хапае 
на некалькі паходаў у краму. А дзіцяці ж 
трэба і вопратку купляць, і цацкі, і кніжкі, 
якія сёння каштуюць нямала. Хацелася б 
павадзіць дачку і ў розныя развіваючыя 

гурткі, але яны таксама небясплатныя. 
Муж працуе ў падатковай інспекцыі, і калі 
раней ён зарабляў больш-менш прыстой-
на — мы нават у Крым маглі паехаць ад-
пачыць, то цяпер яго зарплата складае 
менш за сто долараў у эквіваленце. І мы 
вырашылі, што мне трэба выходзіць на 
працу. І хоць мая зарплата крыху боль-

шая за мільён, для нас гэта хоць нейкае 
выйсце. Таму я, канешне, вітаю лозунгі аб 
тым, што неабходна сфарміраваць культ 
здаровай і прыгожай сям'і, але як гэта 
зрабіць на практыцы? Я ўжо не кажу пра 
кошт абанемента ў басейн, цэны на лекі і 
іншыя рэчы».

“…Па сутнасці, выказванне віцэ-
прэм'ера Тозіка мне падабаецца, 

аднак сур'ёзна я да яго не 
стаўлюся. Яно гучнае, яркае, 

але...”

Трэба не забывацца і пра 
няпоўныя "ячэйкі грамадства"

Начальнік аддзела адной са сталічных 
фірм Святлана Белхлоп адна выхоўвае 
дачку. З мужам яна развялася чатыры 
гады таму. Ён займаецца прадпрымаль-
ніцтвам, усе гэтыя гады спраўна плаціў 
былой жонцы аліменты — 200 долараў 

“Закультаваць” прыгожую  
  беларускую  сям’ю…
Дзяржава вырашыла фарміраваць культ прыгожай і здаровай сям'і

Кандыдат псіхалагічных навук Надзея Цыркун лічыць, што ў Беларусі не так 
ужо і мала робіцца для падтрымкі сем'яў.

«Тут і каментаваць няма чаго, — кажа Надзея Аляксандраўна пра выказванне 
Тозіка. — Па-мойму, у нас усе падзяляюць думку, выказаную віцэ-прэм'ерам. Гэта 
прыярытэтная тэма для любой краіны. Так было ва ўсе часы».

Да Надзеі Цыркун даволі часта прыходзяць на кансультацыі сямейныя пары.
«Прайшлі тыя часы, калі сямейныя пары саромеліся хадзіць да псіхолага, — распа-

вядае вядомы псіхолаг. — Гадоў 10 назад для многіх гэта было дзіўна, а цяпер ужо не. 
Традыцыйна скардзяцца на дзіця, але калі ёсць такія скаргі, значыць, на кансульта-
цыю трэба адпраўляцца і мужу, і жонцы».

На думку Надзеі Цыркун, многія такія звароты маюць месца па прычыне нізкай 
псіхалагічнай культуры людзей.

«Гэтую культуру трэба фарміраваць са школьнай сям'і, — лічыць псіхолаг. — У 
школах і ВНУ неабходна ўвесці курсы псіхалогіі сямейнага жыцця, адказнага бацькоўс-
тва. На некаторых факультэтах ёсць сем'язнаўства, але не ўсюды. А наогул людзям 
трэба проста навучыцца нармальна размаўляць адно з адным...».

 КАМЕНТАР ПСІХОЛАГА

Шчаслівая  сям’я  ў  нас  –  гэта  цяпер  нячаста

Уладзімір Пефціеў, у дачыненні да 
трох фірм якога Радай Еўрасаюза 
ўведзены санкцыі, аспрэчвае гэтае 
рашэнне.

Яго інтарэсы ў чатырох позвах супра-
ць Рады ЕС прадстаўляе аўтарытэтная лі-
тоўская юрыдычная кампанія LAWIN.

Пра тое, што Пефціеў накіраваў поз-
вы, гаворыцца ў нядаўна апублікаваным 
афіцыйным часопісе Еўрасаюза. Усяго 
пададзена 4 позвы, усе яны датаваныя 
12 жніўня 2011: адна ад Уладзіміра Пе-
фціева як фізічнай асобы, тры — ад кам-
паній, уладальнікам або саўладальнікам 
якіх ён з’яўляецца, — ЗАТ «Белтэхэкс-
парт», ПУП «БТ Тэлекамунікацыі» і ЗАТ 
«Спорт-пары».

Па ўсіх іх адказчыкам з’яўляецца Рада 
Еўрасаюза і па ўсіх адзіная фармулёўка 
— адмяніць пастанову і рашэнне Рады ЕС 
ад 20 чэрвеня 2011, паводле якіх кампаніі 
Пефціева падпалі пад абмежавальныя 
меры ў дачыненні да Лукашэнкі і шэрагу 
беларускіх чыноўнікаў.

Нагадаем, што такое рашэнне было 
прынята супраць кампаній Пефціева і 
шэрагу беларускіх чыноўнікаў «з мэтай 
узмацнення фінансавага ціску на бела-
рускія ўлады, каб прымусіць іх спыніць 
рэпрэсіі супраць апазіцыі». Пры гэтым 
крыніцы ў ЕС назвалі Пефціева «кашаль-
ком Лукашэнкі».

Доказная база ў пададзеных праз 
LAWIN позвах грунтуецца на 5 пунктах, 
у тым ліку на тым, што Рада Еўрасаюза 
парушыла правы Пефціева «на абарону і 
справядлівы судовы разбор, прадуглед-
жаны ў артыкуле 47 Хартыі асноўных 
правоў Еўрапейскага саюза і артыкулаў 
6 і 13 Еўрапейскай канвенцыі аб абароне 
правоў чалавека і асноўных свабод».

Таксама, на думку пазоўніка, у Рады 
ЕС не было пераканаўчых доказаў, што 
Пефціеў «якім-небудзь чынам звязаны са 
спансіраваннем рэжыму Лукашэнкі, (…) 
удзельнічае ў парушэнні міжнародных 
выбарчых стандартаў і разгоне грамад-
зянскай супольнасці і дэмакратычнай 
апазіцыі або ўвозіць у Беларусь абсталя-
ванне, якое можа быць выкарыстана для 
ўнутраных рэпрэсій».

Пра дату разгляду позваў не паведам-
ляецца.

Адзначым, што кампанія LAWIN, трое 
юрыстаў якой абараняюць інтарэсы Пе-
фціева, у нядаўна апублікаваным рэйтын-
гу найлепшых юрыдычных кампаній све-
ту IFLR1000 заняла першыя месцы ў Літве 
і Латвіі і другое — у Эстоніі.

У 2011 годзе менавіта яна ўдзельніча-
ла ў найбуйнейшай у Літве ўгодзе  M&A 
па набыцці Geonafta групы кампаній ЗАТ 
Lotos Baltija і Lotos Petrobaltic.

ej.by

у месяц. З надыходам крызісу і дэфіцыту 
валюты сума аліментаў паменшылася ў 
два разы. Сама Святлана зарабляе каля 
трох мільёнаў, але на працы яна прапа-
дае з раніцы да вечара, у месяц у яе зда-
раецца адзін-два выхадныя дні.

«Няпоўная сям'я — гэта ж таксама 
сям'я, — кажа Святлана. — Я думаю, што 
чыноўнікі павінны не толькі актыўна 
прапагандаваць сямейныя каштоўнас-
ці, але і падтрымліваць маладыя сем'і, 
маці-адзіночак.

Я, напрыклад, не зусім разумею, што 
значыць прыгожая сям'я. Вонкава пры-
гожая? Сям'я павінна быць здаровай — 
з гэтым пагодзяцца ўсе. Думаю, у Бела-
русі, як і ў некаторых іншых дзяржавах, 
ёсць праблемы з п'янствам, але ў цэлым 
у нас больш-менш здаровае грамадс-
тва. Самае актуальнае пытанне — матэ-
рыяльная падтрымка.

Праблемы ў многіх сем'ях, як праві-
ла, пачынаюцца з таго, што маладыя жы-
вуць разам з бацькамі, у цеснай кватэ-
ры. Кватэрнае пытанне і ў дакрызісныя 
часы вырашалася няпроста, а зараз тым 
больш. Адна надзея на "Суперлато", але 
шанцуе, на жаль, адзінкам...

Мне здаецца, што ў нас нядрэнна 
падтрымліваюць шматдзетныя сем'і, 
хоць яны ўсё роўна паўтараюць, што 
мала дапамогі.

Асабіста мне падабаецца, што зрабілі 
бясплатны праезд для школьнікаў, што 
ёсць бясплатныя гурткі для дзяцей (і 
туды можна ўладкаваць дзіця).

Па сутнасці, выказванне віцэ-
прэм'ера Тозіка мне падабаецца, ад-
нак сур'ёзна я да яго не стаўлюся. Яно 
гучнае, яркае, але... Пачула, прапусціла 
праз вушы і працягваю жыць далей — 
круціцца на працы, падпрацоўках, каб 
было чым і машыну заправіць, і на адпа-
чынак з нечым паехаць, і дзіцяці нешта 
з сабой у школу даць».

Ёсць дастойныя прыклады
Сям'і Вольгі і Зміцера Бандарэнкаў 

можна па-добраму пазайздросціць: у 
мінулым годзе яны адзначылі сярэбра-
нае вяселле і з кожным днём кахаюць 
адно аднаго толькі мацней. У адным са 
сваіх інтэрв'ю Вольга прызнавалася: 
«Мне часам нават перад сяброўкамі бы-
вае няёмка, што ў мяне такі добры муж і 
што ў нас з ім усё так добра. І некаторыя 
мае сяброўкі кажуць: усе мужыкі казлы, 

ёсць толькі адзін нармальны — Бан-
дарэнка».

Дарэчы, у нармальнай краіне Вольга 
і Зміцер маглі б быць прыкладам якраз 
той «прыгожай і здаровай сям'і», пра 
якую кажа віцэ-прэм'ер Тозік. Пра Воль-
гу і Зміцера кіно б здымаць!

Дарэчы, ініцыятыву Тозіка пра культ 
"здаровай і прыгожай сям'і» Вольга на-
зывае «быццам бы добрай» і адразу да-
дае: «Але, баюся, што гэта, як заўсёды, 
проста словы».

ДАРЭЧЫ
На сёння па двое дзяцей маюць каля 

паловы беларускіх сем'яў, па трое дзя-
цей выхоўваюцца толькі ў 5% сем'яў.

Марына МІТ 

Палітолаг Алег Піліпчык перакананы, што ва ўсім свеце цяпер не самы леп-
шы час для дамінацыі ўзорных сем’яў. Тым больш у Беларусі.

— Разумееце, традыцыйная сям’я як грамадскі інстытут распадаецца ва ўсім 
свеце, — кажа ён. — Пры гэтым ствараюцца вельмі сур’ёзныя дэмаграфічныя 
праблемы. Што тычыцца Беларусі, то тут у гэтым плане ўвогуле ўсё дастаткова 
складана. Колькасць разводаў апошнім часам актыўна “насядае” на колькасць бра-
каў. Які сэнс гаварыць пра нейкія ўзорныя ці выбітныя сем’і? Да таго ж вы павінны 
ўлічваць наступнае: у нашай краіне на дадзены момант грамадства дзеліцца на 
“правільных” і “няправільных”, “адмарозкаў” ад апазіцыі і ярых лукашыстаў, “чэс-
ных” і “нячэсных” журналістаў і г.д. Усе гэтыя падзелы вельмі часта праходзяць 
праз тысячы, дзясяткі тысяч сем’яў. З усімі, што называецца, вынікамі адсюль.

 МЕРКАВАННЕ ПАЛІТОЛАГА

У сакавіку гэтага года дзяржаўны 
сакратар Савета Бяспекі Беларусі Ле-
анід Мальцаў таксама заявіў, што «ў 
грамадстве неабходна выхоўваць культ 
сям'і»: «Нармальны грамадзянін вы-
хоўваецца ў сям'і, дзе пануе любоў. Мы 
забыліся пра свае карані. Якія сем'і былі 
ў нашых прадзядуляў і прабабуль? Пяцё-
ра-шасцёра дзяцей было як мінімум».

На думку генерала, трэба мяняць 
менталітэт: «Дзіця не павінна ўспры-
мацца як клопат. Ніякімі грашовымі 
ўліваннямі мы не вырашым праблему 
дэмаграфіі, пакуль будзе захоўвацца 
такое стаўленне», — цытаваў генерал-
палкоўніка сайт belta.by.

Міністр эканомікі Мікалай Снапкоў 
на адной з сустрэч з насельніцтвам у 
Брэсце таксама казаў «аб неабходнасці 
стварэння культу сям'і і мацярынства». 
І ў якасці прыкладу выдатнай сацыяль-
най палітыкі прыводзіў той факт, што да-
памога па доглядзе дзіцяце ва ўзросце 
да трох гадоў павялічана да 100 працэн-
таў пражытачнага мінімуму.

 ДАСЛОЎНА

Літва  і  «кашалёк  
Лукашэнкі» 

Памперсы  як  індыкатар  шчасця

Парадоксы жыцця

“За маму, за тату…”. Падавалася, 
што час, калі ежа сама просіцца ў 
рот, мінуў разам з дзяцінствам. 
Але не для беларусаў. У мінскіх 
крамах з’явіўся прадукт, які так 
і спакушае, каб яго ўжыць. Гэта 
гарэлка са скандальнай назвай “Ну 
что? Ежедневная”.

Гарэлка “Ну что?” выходзіць серыяй 
з трох гатункаў: “Ежедневная”, “Празд-
ничная” і “Родимая”. На паліцах крамы 
бутэлькам цяжка застацца незаўважаны-
мі: этыкетка, стылізаваная пад газетную 
паласу, змяшчае выразы з алкагольна-
га фальклору, апелюе да неўміручых 
савецкіх каштоўнасцей. Нават калі ты і 
не збіраўся выпіць, то гарэлка падкажа 
нагоду і час і сама створыць адпаведны 
настрой: штодзённая, святочная, родная.

Некаторыя вытрымкі з правака-
цыйнай этыкеткі:

• Ну что, потрудились? Теперь можно 
и стаканы протереть и огурчики с салом 
нарезать!

• Ну что? В жизни всегда есть место 
поводу.

• Ну что, поехали? С этих слов извест-
ного космонавта…

• Люблю тебя, но только не в рабочее 
время и под хорошую закуску.

• У нас всего два настоящих праздника 
— Новый год и Пятница.

• Съедобная бутылка — тара будуще-
го.

У цэнтры Мінска ў краме “Акіян” ці-
кавімся, як “заходзіць” пакупніку права-
кацыйны алкаголь?

“Высновы пакуль рабіць рана, — кажа 
гандлярка Ганна. — Мы ёю гандлюем 
толькі ад пачатку кастрычніка. Але народ 
цікавіцца незвычайнай этыкеткай, паціху 
купляе. І кошт невысокі — 15 тысяч”.

“Ну что?” сышла з канвеера завода 
“Дыяніс”, які выпускае славуты “Бульба-
шъ”, “Добрую шклянку” і многія гатункі 
віна.

— Прадукт разлічаны, хутчэй, на хат-
няе ўжыванне, а не на клубы ці рэстара-
цыі, — расказвае начальнік аддзела мар-
кетынгу дадзенага прадпрыемства Аліна 
Жук. — Для гэтага ў нас ёсць іншыя ліней-
кі прадукцыі. Мы імкнёмся рабіць якас-
ныя прадукты, з годным афармленнем. 
Таму мо крыху і незвычайная палітыка ў 
дызайне этыкеткі, жартаўлівы фармат — 
каб пацешыць спажыўца.

Але некаторым спажыўцам не да жар-
таў.

Экспертная дэгустацыя
Пакаштаваць гарэлку пагадзіўся бар-

мэн Уладзімір, да якога мы прыйшлі ў 
бар “Малако” з прапановай — “Ну что?”. 
Той наліў для параўнання і келішак “Доб-
рай шклянкі”.

— Па саставе яны ідэнтычныя, розніца 
толькі ў тым, што ў адной спірт мятны, а ў 
другой імбірны, — сказаў Уладзімір. — Як 
ні дзіўна, але ў гарэлкі “Ну что?” пах менш 
рэзкі, а па якасцях смаку напоі таксама 
ідэнтычныя.

Пазней Уладзімір прызнаўся: усё псуе 
выгляд бутэлькі. Бутэлька нязручная, па-
добная да ручной гранаты, этыкетка жа-

хлівая — нагадвае савецкую мінуўшчыну 
і прапагандуе п’янства.

Такі прадукт наўрад ці паспрыяе 
развіццю культуры выпівання, рэзюмуе 
эксперт.

— Культура пітва, яна на тое і культу-
ра, а не бескультур’е, — кажа ён.

Адчуй розніцу
Юрысту Дар’і Каткоўскай з фірмы 

“Сцепаноўскі, Папакуль і партнёры” мы 
не налівалі. Каб вынесці вердыкт, Дар’я, 
якая сабаку з’ела на этыкетках алкаголь-
ных напояў, уважліва пачытала надпісы 
на бутэльцы і адкрыла Закон аб рэкламе.

Тут шмат парушэнняў, лічыць спецы-
яліст. Так, артыкул 17 забараняе выка-
рыстоўваць вобразы, якія садзейнічаюць 
таму, каб спажывец думаў, што, ужыва-
ючы алкаголь, ён паляпшае свой імідж і 
дасягае поспеху альбо паляпшае фізічны 
і псіхічны стан.

— Ёсць наўпроставая забарона выка-
рыстоўваць у рэкламе алкагольных напо-
яў нейкія малюнкі і тэкст, якія заклікаюць 
да ўжывання, — расказвае Дар’я Каткоўс-
кая пра галоўнае. — Наколькі мне вядо-
ма, у Міністэрстве гандлю ўжо звярнулі 
ўвагу на гэтую этыкетку…

Але што ж пра гэта гаворыць вытвор-
ца? Аліна Жук спяшыць запэўніць: не 
было ніякай ідэі намякаць, што гарэлку 
варта ўжываць штодня.

— Мы не жадалі, каб наш прадукт пазі-
цыянавалі нароўні з танным пладовым ві-
ном, — гаворыць А.Жук. — Што да назвы, 
то мы, цалкам верагодна, зменім яе, калі 
будуць паступаць скаргі ад спажыўцоў. 
Мы гатовы ісці на кантакт з пакупнікамі, 
калі ў большасці з іх гэта будзе выклікаць 
негатыўныя эмоцыі. Але пакуль што нія-
кіх скаргаў не паступала.

Сабаку пад хвост?
У пачатку 2011 года ўлады прынялі ам-

бітную праграму па барацьбе з беларус-
кім п’янствам. Праблему нацыянальнага 
маштабу збіраюцца вырашыць з другой 
спробы — папярэдняя 5-гадовая прагра-
ма трэснула і скончылася.

Ну і што?
Можна зразумець, чаму на “Дыянісе” 

шчыра здзівіліся факту, што этыкетка іх 
новай гарэлкі камусьці не спадабалася. 
Можна зразумець, чаму ў галоўнага ды-
зайнера Беларусі Уладзіміра Цеслера на 
міжнародных фестывалях самотныя вочы 
— ну не стае крэатыву і мазгоў у дызайне 
нашай тары і ўпакоўкі. Але як зразумець 
тое, чаму адной рукой адбіраюць у пі-
тушчых беларусаў шклянку з гарэлкай, а 
другой — наліваюць дый шчэ з воклікам 
“Ну что?”.

Таццяна БУБЛІКАВА

Мара  алкаголіка?

Вось якія жахі пішуць у абгрунтаван-
ні антыалкагольнай дзяржпраграмы 
http://www.newsby.org/by/2011/01/18/
text18019.htm.

З 2006 па 2009 год ад выпадковага ат-
ручэння алкаголем загінулі 10,5 тысячы 
жыхароў рэспублікі.

• Вырасла колькасць асоб, што стая-
ць на алкагольным наркаўліку: з 171 103 
да 181 833 чалавек.

• У алкагольным стане ўчынена 30 
539 злачынстваў (2009 год).

• З-за п’яных кіроўцаў і пешаходаў 
здарылася 1022 аварыі (2009 год).

На 33 старонках дакумента падра-
бязна расказваецца аб тым, хто і па 
чым будзе праводзіць прафілактычныя 
спартовыя мерапрыемствы, друкаваць 
улёткі за здаровы лад жыцця і колькі 
паліклінік трэба адрамантаваць. І вось 
самы ўлюбёны аўтарытарны метад — 
забарона: не выключана, што ў 2015 
годе будзе павышаны ўзрост, з якога 
можна купляць алкаголь, — з 18 да 21 
года.

Лічыцца, што з 2011 года НАН Бела-
русі і мясцовая ўлада распрацоўваюць і 
ўкараняюць “стратэгію змены культуры 
паводзін людзей у быце і грамадстве, ук-
лючна адмаўленне ад п’янства”.

 ДАРЭЧЫ

Беларусам цяжка ўтрымацца на  
бутэльках

З жыцця рэгіёнаў

Кошт паездкі ў гомельскім 
тралейбусе з 800 рублёў  
перасягне за 1000.

“Ад падаражання праезду нікуды не 
дзецца. Галаву ў пясок няма чаго хаваць, 
і народ гэта разумее. Пытанне толькі ў 
тым, хто хутчэй падмітусіцца: мясцовая 
ўлада Мінска ці Гомеля”, — такі прагноз 
росту тарыфаў на праезд даюць у Гомель-
скім гарвыканкаме.

Паводле планаў Мінскага гарвыкан-
кама, кошт праезду ў грамадскім транс-
парце сталіцы павысіцца ўдвая http://
nn.by/?c=ar&i=62001. Аб тым, ці такія на-
строі пануюць у рэгіёнах, мы запыталіся ў 
начальніка аддзела транспарту, камуніка-
цый і экалогіі Гомельскага гарвыканкама 
Вячаслава Пятрова.

“Канешне, такія настроі ёсць, — адка-
заў ён. —. Не чакалі ж вы, што горад Го-
мель будзе супраць павышэння тарыфаў? 
Гэты працэс непазбежны, і нас ён не міне, 
таму няма чаго хаваць галаву ў пясок. Пы-
танне толькі ў тым, якімі тэмпамі”. І тут Вя-
часлаў Пятровіч уздыхнуў.

“Калі мэр Мінска сцвярджае, што 
да канца года за праезд у сталіцы 

прыйдзецца плаціць 1850 рублёў, то 
для Гомеля справядлівым будзе 1600”.

“Гэтае пытанне нялёгкае і заўсёды вы-
рашаецца з цяжкасцямі. З аднаго боку, 
кошты растуць, з іншага — нам ставяць 
задачу нейкім чынам абараніць насель-
ніцтва”, — тлумачыць галоўны транспар-
тнік Гомеля.

Ёсць варыянты
Калі пачаўся крызіс і кошты на паліва 

паляцелі ўгару, у Гомелі распрацоўвалі 

ідэю паступовага падаражання квіткоў. 
Улады прапаноўвалі штомесячна павы-
шаць кошт на 50 рублёў, але не зрабілі 
гэта, і цяпер наперадзе маячыць шокавы 
скачок кошту на праезд у транспарце. Ад-
нак наколькі высокім будзе гэты скачок?

У нашай рэчаіснасці тарыфы ніколі не 
адпавядаюць фактычнаму сабекошту па-
ездкі пасажыра. Да прыкладу, сабекошт 
праезду ў Гомельскім тралейбусе складае 
2300 рублёў, у мінскім — 2500. Адпавед-
ны кошт квіткоў: 800 і 950 рублёў.

Калі мэр Мінска сцвярджае, што ў кан-
цы года за праезд у сталіцы прыйдзецца 
плаціць 1850 рублёў, то для Гомеля спра-
вядлівым будзе 1600. Але канкрэтныя ліч-
бы пакуль не вызначаны, як і тэрміны.

“Папярэдняе павышэнне мы правялі 
раней, чым у Мінску. Тут справа ўжо ў 
тым, хто хутчэй паспее прыняць адпавед-
нае рашэнне пасля ўзгаднення з Мінэка-
номікі, хто хутчэй падмітусіцца”, — распа-
вядае аб працэдуры Вячаслаў Пятроў.

А можа студэнты вінаватыя?
Так і хочацца звязаць непрыемны 

рост тарыфаў з нядаўнім шырокім жэс-
там сталічных улад, бо сапраўды дзіўна 
супала, што ў верасні 250 тысячам мінскіх 
студэнтаў праезд робяць бясплатным, а ў 
кастрычніку астатняму народу заяўляюць 
пра скачок кошту. 

Да ведама: колькасць сталічных студэ-
нтаў — гэта палова насельніцтва Гомеля.

Аднак у рэгіёнах сітуацыя іншая: го-
мельскім студэнтам ільготы ніхто не вяр-
таў, а праезд даражэе.

“Бо гарадскі транспарт заўсёды быў, 
ёсць і будзе стратным, нягледзячы на да-
тацыі з бюджэту”, — кажа В.Пятроў.

Хочаш жыць — умей круціцца
Гэтую параду ўжо даўно ўзялі на ўзбра-

енне як транспартнікі, так і пасажыры.
Каля 75% пасажыраў эканомяць дзя-

куючы праязным квіткам, бо ў іх кошт за-
кладзена толькі 51 паезд-
ка, што намнога менш, чым 
рэальна катаецца чалавек. 
А прадпрыемствы гарадс-
кога транспатру папросту 
зводзяць канцы з канцамі: 
датацый з бюджэту і пры-
бытку ад продажу квіткоў 
не хапае, каб выйсці хаця б 
на нулявую рэнтабельнас-
ць. І таму, каб зарабляць, 
транспартнікам даводзіц-
ца перавозіць грузы, ра-
мантаваць тэхніку іншых 
прадпрыемстваў ды лад-
зіць вяселлі ў салоне трам-
ваяў. І нават пасля падвой-
нага павелічэння тарыфаў 
ім няік не кінуць гэтыя няп-
рофільныя заняткі.

Таццяна  
БУБЛІКАВА

Незразумелыя рэчы адбываюцца 
апошнім часам у горадзе 
над Нёманам у дачыненні да 
мясцовых грамадскіх актывістаў і 
журналістаў. 

Складваецца ўражанне, што мясцовыя 
сілавыя органы працягваюць псіхалагіч-
на ціснуць на раней затрыманых і асуд-
жаных прадстаўнікоў грамадзянскай су-
польнасці. Апошняя гісторыя датычыць 
сябра БАЖ і ПЭН-клубу, паэта Юры Гуме-
нюка. У ліпені ён быў асуджаны да 12 су-
так адміністрацыйнага арышту, а пазней 
заплаціў за ўтрыманне там 77 тысяч бела-
рускіх рублёў. Гэтыя грошы былі пералі-
чаныя праз «Беларусбанк» у адведзены 
час. Аднак, ужо ў верасні цягам некалькіх 

дзён запар міліцыянты турбавалі маці 
журналіста тэлефанаваннямі і нават пры-
ходзілі дахаты. Самому Гуменюку тэлефа-
навалі і прапаноўвалі прыйсці ў пастару-
нак на вуліцу Гараднічанскую і падпісаць 
паперу пра няўдзел у несанкцыянаваных 
грамадскіх акцыях. 

У канцы ж мінулага тыдня паштарка 
прынесла Гуменюку позву ад судовага 
выканаўцы, у якой ні былі пазначаны ні 
дата яўкі, ні прычына. Калі ж Гумянюк пат-
элефанаваў у суд Ленінскага раёну, судо-
вая выканаўца іранічна заявіла, што маг-
чыма яго турбуюць з медвыцвярэзніка па 
адрасе Гая, 4. Аднак, выцвярэзнік зусім па 
іншым адрасе, а па ўказаным — ізалятар 
часовага ўтрымання. Юры Гумянюк за-
явіў, што ён мае квітанцыю аб аплаце вы-

даткаў. У банку журналісту пацвердзілі, 
што плацёж прайшоў. Урэшце публіцыст 
схадзіў у суд і аддаў квітанцыю судовай 
выканаўцы. Апошняя сумелася і паабяца-
ла адаслаць квітанцыю ў ІЧУ.

Сам Юры Гумянюк лічыць, што мае 
справу хутчэй усяго з формай псіхалагіч-
нага ціску, аднак, не выключае і версіі пра 
недарэчнасць, якая сталася магчымай 
з-за чалавечай нядбайнасці.

Нагадаем, што Юры Гуменюка затры-
малі 3 ліпеня пасля акцыі маўклівага пра-
тэсту, дзе журналіст рыхтаваў матэрыял. 
У той дзень у Гародні былі затрыманы 
ажно восем мясцовых журналістаў. Па-
казальна, што Гуменюка затрымалі не на 
акцыі, а ў кавярні па вуліцы Віленскай. 

Праваабарончы цэнтр "Вясна" 

Гуменюка  турбуюць  судовыя  выканаўцы

Як  праезд  даражэе  ў  Гомелі

Твары пасажыраў грамадскага транспарту весялей не 
стануць



8 20.10.11-26.10.11 г. www.svabodaby.net
Апошняя паласа

Заснавальнік ТАА “Тут і цяпер”
Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18
Падпісана ў друк 22:45 20.10.11

Тыраж 299 экзэмпляраў

8 10 370 672 829 35 
Каб аформіць падпіску “Тут і цяпер”  
трэба адправіць смс са сваім адрасам на гэты нумар

падпіска на газету “Тут і цяпер” - БЯСПЛАТНАЯ

Давай роўныя кошты на газ і 
нафту!

Днямі ў расійскай газеце «Известия» 
з’явіўся артыкул Лукашэнкі пад назвай 
“О судьбах нашей интеграции”. Гэта вод-
гук на публікацыю Уладзіміра Пуціна, у 
якой будучы прэзідэнт Расіі рэпрэзен-
туе свой мегапраект — Еўразійскі саюз. 
Вось галоўныя тэзісы, якія з гэтай нагоды 
палічыў патрэбным агучыць кіраўнік Бе-
ларусі.

“Не в порядке комплимента моему 
коллеге, бывшему президенту России и 
нынешнему премьеру, скажу, что эта 
публикация — настоящее событие”.

“Для подлинного успеха России, как и 
любого другого государства, нужно так-
же выстроить отношения с соседями 
на прочной основе, то есть взаимовы-
годной и равноправной. Только на таких 
принципах! Без этого не будет стабиль-
ности и безопасности ни у России, ни у ее 
соседей”.

“Уже в течение полутора десятков 
лет Союзное государство — катализа-
тор и своего рода масштабная лабора-
тория глубокой интеграции. Это пред-
мет нашей особой гордости”.

“Надежность и долговечность нового 
механизма определяются в конечном сче-
те тем, обеспечивает ли он полноцен-
ную защиту интересов его участников. 
Необходимо четко осознавать: любые 
ущемления их прав, может быть кажу-
щиеся сегодня мелкими, завтра создадут 
трещины, которые развалят сначала 
доверие, а затем и созданную неимовер-

ными общими усилиями новую структу-
ру… Только равенство партнеров, в том 
числе равенство условий хозяйствова-
ния с равным доступом к единой энер-
гетической и транспортной системе, 
позволит создать надежную основу для 
нашего союза. Лишь тогда люди, бизнес 
поверят нам и нашей интеграции и под-
держат ее своими делами и помыслами”.

Цяпер тое ж самае, толькі ў лаканіч-
ным перакладзе на беларускую мову. 

Лукашэнка пачаў з непрыхаванага пад-
лізвання на адрас Пуціна. Потым ён зася-
родзіў увагу на тым, што стабільнасць і 
бяспека ў самой Расіі магчымы толькі ў 
выпадку раўнапраўных адносін з суседзя-
мі, гэта значыць унутрырасійскія кошты 
на энерганосьбіты ды іншыя прэферэн-
цыі для хаўруснікаў Масквы.

Хто “дзяўчыну” замовіў, тоЙ і …
Гісторыя пытання такая. З сярэдзіны 

дзевяностых гадоў мінулага стагоддзя 
Лукашэнка паспяхова рэалізоўваў праект 
“Нафта ў абмен на пацалункі”. Фактычна 

за тое, што кіраўнік Беларусі 
абвясціў сябе саюзнікам Расіі, 
ён атрымліваў танныя энерга-
носьбіты, крэдыты ды іншую 
падтрымку ад Крамля. Такім 
чынам, Лукашэнка выпампа-
ваў з Расіі дзясяткі мільярдаў 
долараў.

У выніку Пуцін стаміўся 
ад такой “формы кахання” і 
пачаў скарачаць субсідыі, за 
што неаднойчы атрымліваў ад 
Лукашэнкі “на арэхі”, асабліва 
калі перамясціўся на пасаду 
прэм’ер-міністра.

Аднак цяпер, калі высвет-
лілася, што Пуцін вяртаецца 
ў Крэмль, а тым часам экана-

мічная сітуацыя ў Беларусі пагар-
шаецца, Лукашэнку жыццёва неабходна 
замірыцца з будучым прэзідэнтам РФ і ад-
навіць былы фармат адносін. Дзеля гэтага 
ён паспрабаваў скарыстаць у якасці на-
годы новую “цацку” Пуціна — Еўразійскі 
саюз: маўляў, Уладзімір Уладзіміравіч, я з 
вамі назаўжды, толькі грошай падкіньце.

Аднак пакуль Пуцін на гэтую гульню 
не вядзецца. Больш за тое, каментуючы 
артыкул Лукашэнкі, расійскі прэм’ер до-
сыць саркастычна прайшоўся па аўтары: 
“Я звярнуў увагу на трансфармацыю све-
тапогляду Аляксандра Рыгоравіча Лука-
шэнкі. Я ведаю яго як перакананага атэіс-
та. Ён там на Біблію спасылаецца. Гэта, 
на мой погляд, вельмі добры, пазітыўны 
момант…”.

Пахваліўшы інтэграцыйныя памкнен-
ні Лукашэнкі, Пуцін адначасова даў зра-
зумець: цяпер за “пацалункі” кіраўнік 
Беларусі будзе атрымліваць не танную 
нафту, а такога ж кшталту “пацалункі”. А 
для таго, каб атрымаць нешта большае, 
“прагінацца” давядзецца значна ніжэй. 

Крэмль будзе аплачваць толькі тую му-
зыку, якую сам стане замаўляць.

Валянцін СЫЧ

Пацалункі  ў  абмен   
на…  пацалункі

Адразу і не прыгадаеш, калі апош-
нім разам Аляксандр Лукашэнка 
друкаваў свой артыкул. Ён папісваў 
у газеты, калі быў дэпутатам, а вось 
падчас прэзідэнцтва журналістыкай 
не захапляўся. Але ж, як кажуць нашы 
ўсходнія суседзі, “жить захочешь — 
не так раскорячишься».

Час  “карысных”  пацалункаў  прайшоў


